Diskors minn Marie-Louise Coleiro Preca, President ta’ Malta, waqt il-ftuh tal-Esibizzjoni li
tfakkar il-450 sena mill-Assedju L-Kbir

Ingbarna hawn illejla biex nawguraw wirja prestigjuza mtellgha minn Heritage
Malta, bil-kollaborazzjoni ta’ Malta Libraries, li tfakkar |1-450 anniversarju tal-
Assedju |-Kbir.

Inhossni onorata |li ged nawgura din il-wirja, proprju ghax din Il-okkazjoni
ghandha mhux biss tifsira storika, izda ghandha wkoll sinifikat ghall-hajja
taghna llum.

Naghti hajr lil Heritage Malta b’kollaborazzjoni ta’ Malta Libraries, tal-wirja
mill-isbah li rnexxielhom itellghu.

Haggkhom prosit tassew, mhux biss ghall-oggetti esibiti, imma wkoll ghaliex
din il-wirja ser tipprezenta lill-pubbliku b’opportunita unika li jara oggetti, opri
tal-arti u dokumenti gejjin minn diversi muzewijiet barranin taht |-istess saqaf.

Hawn irrid nuri l-apprezzament tieghi wkoll lill-muzewijiet u istituzzjonijiet
Torok li kkontribwew tezori stori¢i taghhom biex jaghmlu din [-esibizzjoni
wahda verament internazzjonali u unika.

Ninnota wkoll il-programmi edukattivi li huma parti minn din il-wirja, u li huma
mibnijin fuq ricerka gdida fil-perspettiva Ewropea, li mhux biss tfakkarna fl-
erojizmu tal-Kavallieri u I-Maltin, imma jiffokaw ukoll fuq I-aspett Tork.

F'isem il-poplu Malti, naghti hajn lill-istituzzjonijiet barranin kollha li taw
sehemhom.

L-Assedju |-Kbir kien, fil-verita, gwerra ohra ghal poter u ghal kontroll tal-bahar
Mediterran, bejn I|-Alleanza Kristjana u |-Imperu Ottoman. Qatt ma kienet
glieda bejn il-poplu Malti u dak Tork, u llum il-gurnata, iz-zewg popli jgawdu
minn relazzjonijiet politi¢i u kooperazzjonijiet bilaterali b’sahhithom.



Izda fuq kollox, illum il-popli taz-zewg pajjizi jgawdu minn fiducja shiha u
hbiberija f'xulxin.

Sadanittant ma nistax, f'din I-okkazjoni ma nfakkarx li llum, l-isfidi li geghdin
niffaccjaw b’movimenti ta’ popli shah, mijiet ta’ eluf ta’ bnedmin, sfruttati u
abbandunati ghall-gharga minn bnedmin ohra.

lllum il-gurnata, ukoll geghdin naraw assedju mill-aktar ahrax u li jgib mieghu
tbatija liema bhala.

Donna d-dinja ghada ma tghallmitx li, bil-gwerer u bil-konflitti bejn il-gnus,
geghdin jizdiedu I-hruxijiet u t-tbatija ta’ eluf ta’ nies |i geghdin ibatu I-
konsegwenzi li jgibu maghhom.

Hemm bzonn li I-pajjizi kollha jinghaqdu flimkien fil-konfront tas-sitwazzjonijiet
li geghdin jigru quddiem ghajnejna, f’xeni li jbikkmu lil kull minn jarahom.

Ghalhekk, filwaqt li nikkommemoraw [-Assedju I-Kbir tal-1565, irridu naghmlu
kull ma nistghu biex ma nhallux tfal, nisa u rgiel ikomplu jigu ttorturati
f'pajjizhom, jew inkella jitilgu ghal ghong it-trig, minghajr ma jafu fejn sejrin,
bit-tama ta’ hajja ahjar u aktar sigura.

Ir-ritratti ta’ Aylan Kurdi, tifel ta’ tliet snin li tilef hajtu b’'mod tant krudili u li
ddahhal mal-mewg, gqasam qgalb kulhadd. Hemm ukoll il-karba ta’ tifel naqra
ikbar, li jghid li huma jridu I-paci f'pajjizhom, mhux li jfittxu hajja ‘I boghod
minn darhom.

Dawn ix-xeni, bil-mezzi li ghandna llum, daru d-dinja. lIzda, x'inhu jsir minn min
ghandu |-poter, biex tinbidel din is-sitwazzjoni?

Bhala pajjiz demokratiku, ahna kollha nemmnu li d-drittijiet ta’ kull bniedem,
kif inkorporati fil-Konvenzjoni ghall-Protezzjoni tad-Drittijiet tal-Bniedem u |-
Libertajiet Fundamentali, u n-numru ta’ regolamenti li jiddefendu d-drittijiet
tal-bniedem tal-Unjoni Ewropea, geghdin hemm ghal kulhadd, irrispettivament
mil-liema pajjiz jew gens gejjin.

Ghandna bzonn li d-dinja tara kif in-nies ghandhom jigu protetti minn kull
periklu, u d-drittijiet taghhom jigu mharsa.



Irridu naraw ghalfejn nies fil-pajjizi girien taghna jhallu darhom u rridu
nirrealizzaw x'qieghed iwassal ghall-movimenti tal-popli fug skala bhal dik li
geghdin naraw issa.

Ikun dnub kontra I-umanita, jekk ma jsir xejn biex l-assedju li ghaddejjin minnu
bhalissa, jitwaqqaf; biex ma jkunx hawn aktar nies li jitilfu hajjithom b’dan il-
mod, u li I-ebda pajjiz ma jibga’ passiv.

Filwagt li niddikkjara din il-wirja miftuha u niftakru f'dak li gara 450 sena ilu,
niftakru wkoll fi kliem il-kittieb Ruman Terenzju; ‘Jien uman u allura dak li
jolgot lill-umanita, jolgot lili wkoll’.



